
				এই পাতাটির মুদ্রণ সংশোধন করা প্রয়োজন। 
আষাঢ়, ১৩১৯ । ফরাসী বিপ্লবের ইতিহাস । SG
প্যারিস পালিয়ামেণ্ট প্রস্তাবিত শুল্কে সন্মতি প্রদান করিতে অস্বীকৃত হইলে রাজা মন্ত্রীবর ব্রাইনের যুক্তি অনুসরণে উক্ত সভাসমিতিকে টুয়ে নগরে নির্বাসনের আজ্ঞা প্রদান করিলেন। অনন্তর বলপূর্বক প্রস্তাবিত শুল্কে সম্মতি গৃহীত হইল। তদাষ্টে অপরাপর পালিয়ামেণ্টগুলি তীব্রভাবে রাজা ও মন্ত্রীর কার্য্যকলাপের প্রতিবাদ করিলেন। তখন ব্রাইন দেখিলেন যে, পলিয়ামেণ্টগুলির সহিত বিরোধে প্রবৃত্ত হইলে কার্য্যসিদ্ধি অসম্ভব। বলপূর্বক পালিয়ামেন্টের সম্মতি লইয়া রাজকরা নিৰ্দ্ধারণ করিলে, জনসাধারণ রাজকর প্রদানে অশেষবিধ আপত্তি উত্থাপিত করবে। এইরূপ চিন্তা করিয়া তিনি নিৰ্বাসিত প্যারিস পালিয়ামেন্টের সহিত সন্ধি সংস্থাপনে প্রয়াস পাইতে লাগিলেন । পরিশেষে এইরূপ স্থিরীকৃত হইল যে, প্যারিস পালিয়ামেণ্ট পুনৰ্কিবার প্যারিস নগরে আহূত হইবে ; রাজা যে কয়টি প্রস্তাবে বলপূর্বক পালিয়ামেন্টের সম্মতি গ্রহণ করিয়াছিলেন তিনি তৎসমুদায় পরিাত্যাগ করবেন। কিন্তু পালিয়ামেণ্টকে কিয়াৎকালের নিমিত্ত একটি শুস্কসংস্থাপনে সম্মতি প্রদান করিতে হইবে ।
মন্ত্রাবপ্নের কার্য্যকুশলতা নিবন্ধন প্যারিস পালিয়ামেন্টের সহিত ফরাসীরাজের সান্ধ সংস্থাপিত হইল বটে ; কিন্তু সে সন্ধি দীর্ঘকালস্থায়ী হইল না। রাজকোষের অভাবমোচনকল্পে যে উপায় উদ্ভাবিত হইল, তদ্বারা আশানুরূপ ফললাভ হইল না। উপায়ান্তর না দেখিয়া মন্ত্রী পুনরায় পালিয়ামেণ্ট গৃহে উপস্থিত হইয়া ১৭২০ ০০ ০০ ০ পাউণ্ড ঋণগ্রহণের প্রস্তাব করিলেন। কিন্তু ডিউক ডি অরলিনসের প্ররোচনায় পালিয়ামেণ্ট সে প্রস্তাবের অনুমোদন করিলেন না। পরদিবস রাজা ডিউক প্রবারের নিব্বাসনের নিমিত্ত আদেশ প্রদান করিলেন। রাজার যথেচ্ছাচার দৃষ্টি পালিয়ামেণ্ট চণ্ডমূর্ত্তি ধারণ করিয়া রাজশক্তির সহিত শক্তিপরীক্ষায় প্রবৃত্ত হইলেন। কোন ব্যক্তির দৈহিক স্বাধীনতায় রাজার হস্তপণের অধিকার নাই-সর্ববাদি সম্মতিক্রমে এই মর্ম্মে মন্তব্য প্রচারিত হইল ।
এদিকে মন্ত্রীবর ব্রাইন দেখিলেন যে, অর্থাগমেয় উপায় ভিন্ন রাজকার্য্য পরিচালন অসম্ভব ; কিন্তু সম্প্রদায় সমিতি আহুত না হইলে পালিয়ামেন্ট কোনক্রমে রাজকর্যনিৰ্দ্ধারণে সন্মতি প্রদান করিবেন না। তিনি দেখিলেন যে, করনিৰ্দ্ধারণাসম্বন্ধে পালিয়ামেন্টের শক্তি অসীম ; কোন উপায়ে সেই
শক্তি হরণ করিতে না পারিলে অর্থাভাব নিবারণের সকল চেষ্টাই বিফল

